Ffon symudol
[Cofiwch addasu’r eirfa a’r dafodiaith i siwtio’ch ardal]
Cefndir Beiblaidd: Exodus 4
Cymeriadau: 
Siopwr ac Eifftiwr (Jambres)
(Gwerthwr ffonnau (sticks) symudol; bwrdd gyda ambell i ffon arno, jwg mawr o wydr clir yn llawn o ddŵr a chwpan.)
Siopwr:
Croeso i ‘Ffonnau’r Aifft’, y ffyn gorau yn yr Aifft. Dydy tywod ddim yn effeithio arnyn nhw, na phoer camelod, na....
Jambres:
Dw i isio ffon newydd. Dydy’r ffon sy gen i’n werth dim. Mae’n ‘useless’!
(Codi ei ffon a’i chwifio i ddangos ei bod hi’n dda i ddim)

Siopwr:
Da chi di dŵad i’r lle iawn! Do wir. Ffonnau’r Aifft – mae gynnon ni’r dewis gorau o ffyn yn yr Aifft.
Jambres:
Dw i isio ffon fel un Moses.
Siopwr:
Aaa! Ie...dw i wedi clywed am ffon Moses. 
Jambres:
Dw i isio ffon yn UNION fel un Moses.
Siopwr:
Hmm. Aaa! Mae’r ffon yna hefo lot o gajets. ‘Top of the range’ wyddoch chi! Mae’r ‘contract’ ar y ffon yna reit ddrud, ydy wir...
Jambres:
Sdim ots gen i faint mae o’n gostio. Dw i isio ffon fel un Moses. Mae ganddo fo ‘Broadband’ ar ei ffon o....
Siopwr:
Broadband...? – Internet da chi’n feddwl?
Jambres:
Ia, mae o’n medru cysylltu’n syth hefo Duw wrth ddefnyddio’r ffon. Dw i isio gwneud yr un peth.
(Dal ei ffon i fyny, ei chwifio...ei gostwng)

Fedra i ddim cael signal hefo’r ffon yma. Da i ddim wir! Dw i wedi trio cyrraedd Duw ym mhob man ond fedra i ddim cael signal. Mae Moses yn cael signal clir drwy’r amser. 

Siopwr:
Mmm...’Pay as You Go’  ta contract sy ganddoch chi?
Jambres:
‘Pay as You Go’  hefo Pharo Mobile.
Siopwr:
Pharo Mobile...ie..dw i wedi clywed bod y cwmni yna mewn trafferthion mawr.
Jambres:
Wel, hefo pwy mae Moses?
Siopwr:
Dw i wedi clywed mai contract sy ganddo fo hefo ‘D–mobile’.
Jambres:
D–mobile?
Siopwr:
Ia. Duw ei hun roddodd y ffon i Moses. ‘Prototype’, ‘one of a kind’, unigryw....
Jambres:
Ond dw i isio ffon fel Moses. Dw i isio taflu fy ffon ar lawr a’i gweld hi’n troi i mewn i neidr...
(Taflu ei ffon ar lawr, a’i phigo i fyny yn siomedig)

Dw i isio rhoi fy ffon mewn dŵr a’i weld o’n troi’n waed
(Rhoi blaen ei ffon yn y jwg ddŵr, a’i thynnu allan yn siomedig)
Dw i isio agor y môr hefo fy ffon!
(Siopwr yn edrych yn syn arno)
Siopwr:
Yn anffodus fedra i ddim cynnig contract hefo D–Mobile. Mae nhw’n ecsgliwsif iawn. Duw’n unig sy’n dewis ei gwsmeriaid, ac mae’r ‘contract’ yn para am byth. 

Jambres:
Mae Moses yn cael bob dim! Dydy o ddim yn ‘ffêr’! Pob gajet dan haul; signal clir ym mhob man; mae ei ffon o hyd yn oed yn tynnu dŵr o graig....A be dw i’n gael?....
(Chwifio ei ffon yn uchel yn yr awyr eto)

Jyst y BASIC model! Dydi ‘Pharo Mobile’ yn da i ddim! Dw i’n haeddu UPGRADE! 

Siopwr:
Mae yna ruban ar y ffon yma....
(Codi ffon â rhuban lliwgar wedi ei glymu’n daclus ar y top) 
Jambres:
Aaaaaargh! (Cerdded allan yn flin) 

(Exit Siopwr).

